Korreksjemodel by it tentamen taalkunde foar de leargong C

Underdiel A:

Foar elk goed antwurd 1 punt takenne. Totaal: maks. 25 punten.

1a
6b
11d
16b
21b
2b
7d
12c
17a
22b
3c
8a
13a
18d
23a
4c
9a
14c
19b
24d
5d
10c
15b
20c
25c
Underdiel B:

Foar elke fraach wurde maksimaal 3 punten takend. Totaal: maks. 30 punten.

1a. Germaansk (1 punt)

1b. Slavysk (1 punt)

1c. Yndo-Europeesk (1 punt)

2. "Se wol yn Grins de gryp útbanne."
(As de korrekte klank neamd is of as it dêrmei korrespondearjende letterteken dúdlik markearre is, wurdt in punt takend. Foar elke ferkeard neamde klank of elk ferkeard markearre letterteken wurdt in punt ôflutsen.)
3. Dat binne gearstallingen mei in earste lid dat:
a. in meartal oanjout/ymplisearret of
b. in persoan oantsjut.

(3 punten foar in folslein korrekt antwurd, 1 punt foar in antwurd dat korrekt mar ûnfolslein is)

4. It prefiks be- jout yn alle trije gefallen it betsjuttingsaspekt 'foarsjen fan'. (3 punten)

5. As twa wurden antonimen fan inoar binne, dan hawwe se in tsjinoerstelde betsjutting. (3 punten, allinnich punten takenne foar in omskriuwend antwurd, foarbylden smite gjin punten op)

6. De útspraak giet deroan foarby dat de wurden net streekrjocht út it Arabysk yn it Frysk oernommen binne, mar fia oare talen yn it Frysk bedarre binne (yn dit gefal Latyn en nei alle gedachten ek Nederlânsk). (2 punten foar in goed omskriuwend antwurd + 1 punt foar it neamen fan it Latyn)
7a. regard (oersjen, kontrôle) (1 punt)

7b. horrible (ferskriklik) (1 punt)
7c. dispute/disputer (diskusje/diskusjearje) (1 punt, ferwizingen nei it Latyske 'disputare' ek goed rekkenje)
8. De trije bykommende staveringsregels binne:
- de regel fan de lykfoarmigens;

- de regel fan de analogy;

- de regel fan de etymology.

(1 punt foar elk goed antwurd. Synonimen of akkurate omskriuwingen wurde ek goed rekkene, foarbylden net.)
9. 1 punt foar elk goed antwurd (maks. 3 punten). De antwurden moatte út dit rychje komme:

- ien teken brûke foar mear as ien klank;

- diakrityske tekens brûke;

- in teken ferdûbelje;

- kombinaasjes fan tekens brûke.

(De kursist mei de oplossingen mei foarbylden ferdúdlikje, mar as er allinnich foarbylden jout, wurde der gjin punten takend.)
10. De namme sil om 1811 hinne ûntstien wêze. Doe moasten alle Nederlanners fan de Frânske besetter in famyljenamme kieze en hawwe in soad Friezen in namme mei in -a-útgong betocht. Der binne ek folle âldere -a-nammen, mar Durkstra is dêr net ien fan, want -stra betsjut -sitter (bewenner) en koe fanâlds allinnich achter in bewenber plak komme, lykas yn de nammen Hoekstra/Dykstra/Hiemstra. De kombinaasje fan -stra mei de manljusnamme Durk jout oan dat it in nijere -a-namme is út in tiid dat minsken de betsjutting fan -stra net mear wisten. 
(1 punt foar it neamen fan in jiertal yn de perioade 1795-1815 of fan de Frânske/Napoleontyske tiid + 2 punten foar in korrekte útlis)
Totaal: 25 + 30 = 55 punten
